
ADMINISTRASYON RESOUS IMÈN VIL NEW YORK 

 
Avi pou Odyans Piblik ak Posiblite pou Fè Kòmantè sou Pwopozisyon Règ ak Avi pou 

Pwolongasyon Règ Annijans 
 
Kisa nou pwopoze?  Pou egzekite priyorite Majistra a pou deplase fanmi ki nan sitiyasyon 
sanzabri pou mete yo nan lojman estab, Administrasyon Resous Imèn (Human Resources 
Administration, HRA) Vil New York pwopoze pou ajoute Chapit 10 nan Tit 68 Règ Vil New York 
pou kontinye egzekite Pwogram Èd HRA HOME nan Lwaye ki Baze sou Lokatè (HRA HOME 
Tenant-Based Rental Assistance, HOME TBRA), yo te kreye dapre règ annijans ki te pibliye 
nan dat 31 jiyè 2015. 
 
Kilè epi ki kote odyans lan ap fèt?  HRA pral òganize yon odyans piblik sou règ ki pwopoze a. 
Odyans piblik la pral fèt a 12:00 P.M. nan dat 12 novanm 2015. Odyans lan pral fèt nan Spector 
Hall, 22 Reade Street, Premye Etaj, anba-lavil Manhattan. 
 
Kijan pou mwen fè kòmantè sou règ yo pwopoze a?  Nenpòt moun kapab fè kòmantè sou 
règ yo pwopoze a nan: 
 
• Sitwèb.  Ou kapab soumèt kòmantè ou yo ba HRA nan sitwèb règ Vil New York: 
http://rules.cityofnewyork.us. 
 
• Imèl.  Ou kapab imèl kòmantè yo nan constituentaffairs@hra.nyc.gov.  Tanpri mete 
“HRA HOME TBRA Proposed Rule” nan liy sijè imèl ou. 
 
• Pa Lapòs.  Ou kapab voye kòmantè yo nan adrès: 
 

New York City Human Resources Administration 
The Office of Constituent Services 
150 Greenwich Street, 31st Floor 
New York, NY 10007 

 
• Faks.  Ou kapab fakse kòmantè ou yo ba HRA nan nimewo 212-331-5998. Tanpri mete 
“HRA HOME TBRA Proposed Rule” nan paj kouvèti faks ou. 
  
• Fason pou pran lapawòl nan odyans lan.  Nenpòt moun ki vle fè kòmantè sou règ ki 
pwopoze a nan odyans piblik la dwe enskri non li pou pale nan kòmansman odyans lan. Ou 
kapab pale pandan apeprè de (2) minit. 
 
Èske gen yon dat limit pou soumèt kòmantè yo?  Dat limit pou soumèt kòmantè alekri ou se 
12 novanm 2015. 
 
Kisa pou mwen fè si mwen bezwen èd pou patisipe nan odyans lan?   Si ou bezwen yon 
entèprèt oswa si ou bezwen yon aranjman rezonab pou andikap nan odyans lan, ou dwe fè nou 
konnen sa anvan 5 novanm 2015. Ou kapab rele nou nan nimewo 929-221-5188, ou kapab 
voye yon faks ban nou nan nimewo 917-639-0296, oswa ou kapab kontakte nou pa lapòs  
nan adrès: 
 

HRA Rental Assistance Programs 
150 Greenwich Street, 36th Floor 
New York, NY 10007 
Attention:  Public Hearing 

 
Èske mwen kapab revize kòmantè yo fè sou règ yo pwopoze a?  Ou kapab revize kòmantè 
yo fè sou entènèt sou règ yo pwopoze yo depi ou ale sou sitwèb la nan 

http://rules.cityofnewyork.us/. Nan kèk jou apre odyans lan, kopi tout kòmantè moun soumèt sou 
entènèt, kopi tout kòmantè alekri yo, ak yon rezime kòmantè oral moun fè nan odyans piblik la 
konsènan règ yo pwopoze a pral disponib pou piblik la sou sitwèb HRA.  
 
Kisa ki otorize HRA pou fè règ sa a?  Seksyon 92.205 ak 92.209 Tit 24 Kòd Règleman 
Federal; Plan Gwoupe Minisipalite Vil la, ki pibliye dapre Pati 91 Tit 24 Kòd Règleman Federal 
epi ki jwenn apwobasyon Depatman Lojman ak Devlopman Iben (Department of Housing and 
Urban Development) Etazini nan dat 29 me 2015; Seksyon 34, 56, 61, 62, 77, ak 131 Lwa sou 
Sèvis New York (New York Social Services Law); ak Seksyon 603 ak 1043 Manman-Lwa Vil 
New York otorize HRA pou fè pwopozisyon règ sa a. Règ sa a yo pwopoze a pa t endike nan 
dènye pwogram règleman HRA paske yo pa t anvizaje li lè HRA t ap pibliye pwogram nan.  
 
Ki kote mwen kapab jwenn règ HRA yo? Règ HRA yo endike nan Tit 68 Règ Vil New York. 
 
Ki règ ki detèmine metòd pou fè règ yo?  HRA dwe satisfè kondisyon Seksyon 1043 
Manman-Lwa Vil la lè y ap kreye oswa chanje règ yo. Yo fè avi sa a dapre kondisyon  
Seksyon 1043 Konstitisyon Vil la.  
 
 

Avi pou Pwolongasyon Règ Annijans 
 
Nou bay avi a answit dapre Seksyon 1043(i)(2) Manman-Lwa Vil New York, ki endike règ 
annijans ki mete anplas Pwogram Èd HRA HOME nan Lwaye ki Baze sou Lokatè, nou te pibliye 
nan dat 31 jiyè 2015, pwolonje pou yon lòt swasant (60) jou, jiska 28 novanm 2015.  Lòt 
swasant (60) jou yo nesesè pou HRA adopte yon règ final konsènan pwogram nan apre nou fini 
pwosesis kòmantè ak odyans piblik ki endike nan Seksyon 1043(e) Manman-Lwa Vil New York.   

Deklarasyon Baz ak Objektif Règ yo Pwopoze a  
 
Pou nou kapab egzekite priyorite Majistra a pou ede fanmi ak moun ki nan sitiyasyon sanzabri 
jwenn epi konsève yon lojman estab ak pèmanan nan kominote a, Manm Komisyon 
Administrasyon Resous Imèn pwopoze pou ajoute Chapit 10 nan Tit 68 Règ Vil New York pou 
kontinye egzekite Pwogram Èd HRA HOME nan Lwaye ki Baze sou Lokatè. Pwogram nan, ki te 
kreye dapre règ annijans yo pibliye nan dat 31 jiyè 2015, pral bay èd lwaye pou yon kantite 
limite fanmi ki gen timoun, fanmi adilt ak fanm ansent k a viv nan moman an nan abri Depatman 
Sèvis Sanzabri Department of Homeless Services (DHS) Vil New York ak abri HRA, epitou ki se 
moun ki nan yon sitiyasyon sanzabri kwonik nan lari. Pou fanmi yo kalifye, yo dwe ap resevwa 
avantaj revni sekirite siplemantè, avantaj asirans pou andikap nan sekirite sosyal, avantaj 
asirans pou sivivan nan sekirite sosyal, oswa avantaj retrèt nan sekirite sosyal.  Lwa yo 
pwopoze a sanble anpil avèk règ annijans, men li bay eklèsisman sou yon kantite dispozisyon, 
tankou sa ki gen pou wè ak kotizasyon fanmi yo nan pri lwaye a ak absans nan yon apatman 
kote nou aplike èd HRA HOME TBRA, epitou li ajoute yon seksyon ki konsène separasyon 
moun ki aplike a ak fanmi patisipan an.   
 
Gen yon bezwen ijan pou pwogram sa a.  Done sou resansman yo fè sou abri endike kantite 
fanmi ki gen timoun ak fanmi adilt yo ki nan sistèm abri DHS rive nan yon chif ki ekstrèman wo, 
menm lè yo konsidere anpil santèn fanmi ki te deja kapab kite abri a anba pwogram èd pou 
lwaye HRA ki la deja. 
 
Yon fason espesyal, ant 1ye janvye 2002 ak 31 desanm 2013, kantite fanmi ki gen timoun ki 
nan sistèm abri DHS te ogmante a 63 pousan, ansanm ak yon ogmantasyon 80 pousan nan 
kantite timoun yo. Apati 29 me 2015, te gen 11,689 fanmi ki gen timoun nan sistèm abri DHS, 
ansanm ak 23,331 timoun.  Menm jan tou, kantite fanmi adilt ki nan sistèm abri DHS te ogmante 
a 59 pousan ant 1ye jiyè 204 ak 31 desanm 2013.  

Lè te gen plis resansman sou abri a, sistèm abri DHS te kontinye gen pousantaj plas vid ki te 
ekstrèman ba. Epitou, nan dat 23 septanm 2015, pousantaj plas vid pou abri pou fanmi ki gen 
timoun se te 0.84 pousan epi pousantaj plas vid la pou abri fanmi adilt yo se te 0.48 pousan. 
 
Done resansman yo montre bezwen ijan pou yon gen lòt pwogram disponib pou moun ki nan 
sitiyasyon sanzabri kwonik nan lari. Anplis gason ak fanmi ki nan abri DHS yo pou adilt selibatè 
ak fanmi adilt yo, Minisipalite Vil la estime apati mwa janvye 2015 te gen plis pase 3,000 moun 
ki pa t nan abri a epi ki t ap viv nan lari, nan pak yo, ak nan lòt espas piblik Vil la, ansanm ak 
nan sistèm tren an. 
 
Finalman, done resansman sou abri a montre tou bezwen ijan pou yon pwogram èd pou lwaye 
ki sible fanmi k ap resevwa anpil fòm avantaj sekirite sosyal. Fanmi k ap resevwa avantaj sa yo 
gen ladan apeprè 24 pousan  fanmi ki gen timoun ak apeprè 40 pousan fanmi adilt ki nan 
sistèm abri Vil la. Yon kantite adilt ki resevwa sèvis nan Pwogram DHS pou Sanzabri nan Lari 
epi k ap resevwa avantaj sekirite sosyal ka jwenn avantaj nan pwogram sa a tou. 
 
Sou yon peryòd dezan, Pwogram HRA HOME TBRA pral ede apeprè 1,250 fanmi jwenn yon 
lojman pèmanan epi vin gen lojman san pwoblèm nan kominote a.    
 
Ou ka jwenn otorizasyon HRA pou règ sa a ki pwopoze a nan Seksyon 92.205 ak 92.209 Tit 24 
Kòd Règleman Federal; Plan Gwoupe Minisipalite Vil la, ki pibliye dapre Pati 91 Tit 24 Kòd 
Règleman Federal epi ki jwenn apwobasyon Depatman Lojman ak Devlopman Iben 
(Department of Housing and Urban Development) Etazini nan dat 29 me 2015; Seksyon 34, 56, 

61, 62, 77, ak 131 Lwa sou Sèvis New York (Sosyal New York Social Services Law); ak 
Seksyon 603 ak 1043 Manman-Lwa Vil New York otorize HRA pou fè pwopozisyon règ sa a. 

 
“Dwe” (Shall) ak “dwe” (must) note kondisyon obligatwa yo epi yo ka itilize yo yon fason pou 
youn ranplase lòt nan règ depatman sa a, sof si gen lòt espesifikasyon oswa sof si kontèks la 
endike lòt bagay aklè. 

Nouvo tèks la souliyen.  
 
 
Seksyon en. Tit 68 Règ Vil New York amande avèk yon nouvo chapit 10 ki ajoute ladan, ki dwe 
li jan sa endike anba la a:  
  
Chapit 10:  HRA HOME-Pwogram Èd nan Lwaye ki baze sou Lokatè 

§ 10-01 Definisyon yo. 

(a) “Revni ajiste” vle di revni anyèl fanmi an mwens dediksyon yo ki endike nan  
Seksyon 5.611 Tit 24 Kòd Règleman Federal yo. 

(b) “Revni anyèl” vle di revni anyèl jan nou itilize tèm sa a nan Seksyon 5.609 Tit 24 Kòd 
Règleman Federal, ki ka jwenn refi akòz endepandans pou ogmantasyon nan revni yo touche 
dapre Seksyon 5.617 Tit 24 Kòd Règleman Federal yo. 

(c) “Revni medyan zòn” vle di revni medyan fanmi yo pou zòn nan, jan Depatman Lojman 
ak Devlopman Iben Etazini detèmine sa a avèk ajisteman pou pi piti fanmi yo ak pi gwo  
fanmi yo.  

(d) Yon “apatman sibvansyone” se yon apatman rezidansyèl kote nou aplike peman èd 
HRA HOME TBRA pou lwaye dapre chapit sa a. 

(e) Yon “moun ki nan sitiyasyon sanzabri kwonik nan lari” vle di yon moun (1) Depatman 
Sèvis Sanzabri Vil New York idantifye kòm yon moun ki p ap viv nan yon abri, nan yon kay, 
oswa nan lòt lojman pandan nèf (9) nan dènye vennkat (24) mwa yo epi ki pa t jwenn okenn 
lojman pwovizwa oswa pèmanan; oswa (2) k ap viv nan moman an nan yon abri pwoteje DHS 
oswa ki itilize yon kabann estabilizasyon DHS jan tèm sa yo defini nan Seksyon 3-113 Kòd 
Administratif Vil New York jan lwa lokal 37 ajoute li pou ane 2011. 

(f)  “Sitwayen” vle di sitwayen jan nou itilize tèm sa a nan Seksyon 5.504 Tit 24 Kòd 
Règleman Federal yo. 

(g) Yon “koupon” vle di yon dokiman HRA bay pou yon fanmi nou chwazi pou patisipe nan 
HRA HOME TBRA ki dekri pwogram nan, kondisyon pwogram nan, ak pwosedi pou HRA 
apwouve yon apatman fanmi an chwazi. 

(h) “DHS” vle di Depatman Sèvis Sanzabri Vil New York.  

(i) Yon “Abri DHS” vle di yon abri pou fanmi ki gen timoun oswa fanmi adilt epi ki anba 
kontwòl DHS oswa ki opere sou non DHS. 

(j) Yon “envite" se yon moun ki pa t nan aplikasyon yon fanmi pou HRA HOME TBRA oswa 
yo ajoute nan fanmi an kòm yon manm dapre sou-divizyon (d) seksyon 10-14 chapit sa a, epi ki 
rete nan yon apatman ki sibvansyone avèk konsantman yon manm fanmi an.  

(k) “Fanmi” vle di moun oswa kèk moun ki aplike pou HRA HOME TBRA, ki te gen yon 
aplikasyon yo te soumèt sou non yo pou san, oswa ki te patisipe ladan.  

(l) “HRA” vle di Administrasyon Resous Imèn Vil New York (New York City Human 
Resources Administration). 

(m) “Pwogram Èd HRA HOME pou Lwaye ki Baze sou Lokatè” oswa “HRA HOME TBRA” 
vle di pwogram èd pou lwaye ki dekri nan chapit sa a.   

(n) "Abri HRA" vle di yon abri HRA ap opere oswa posede. 

(o) "HPD" vle di Depatman Konsèvasyon ak Devlopman Lojman Vil New York. 

(p) “HQS” vle di Nòm Kalite Lojman Seksyon 8 ki endike nan Seksyon 982.401 Tit 24 Kòd 
Règleman Federal. 

(q) “HUD” vle di Depatman Etazini pou Lojman ak Devlopman Iben. 

(r) “Moun ki pa sitwayen ameriken" vle di moun ki pa sitwayen ameriken jan nou itilize tèm 
sa a nan Seksyon 5.504 Tit 24 Kòd Règleman Federal yo.  

(s) Yon “patisipan nan pwogram nan” vle di yon moun ki fè yon kontra lwaye nou apwouve 
pou yon apatman ki sibvansyone. 

(t) “Èd Piblik” vle di avantaj, tankou sibvansyon ak alokasyon pou abri chak mwa, nou bay 
anba pwogram Èd pou Fanmi yo dapre Lwa New York sou Sèvis Sosyal § 349 ak/oswa 
Pwogram Èd Safety Net dapre Lwa New York sou Sèvis Sosyal § 159, ak règleman nou pibliye 
annapre yo. 

§ 10-02 Administrasyon Pwogram Èd HOME pou Lwaye ki Baze sou Lokatè. 

HRA dwe administre HRA HOME TBRA ki depannde sipèvizyon Depatman HPD Vil New York 
epi dapre tout règ ak enstwiksyon HUD ki anvigè.   

§ 10-03 Kritè pou Kalifye. 

(a) Pou kalifye pou HRA HOME TBRA, yon fanmi dwe satisfè kondisyon kalifikasyon ki 
endike anba la yo: 

(1) Fanmi an dwe: 

(A) Gen ladan de (2) oswa plis moun oswa yon fanm answit, yo dwe ap viv 
nan yon Abri DHS oswa nan yon Abri HRA nan moman an, epitou yo dwe t ap 
viv nan abri a pandan plis pase 120 jou apati dat fèmti peryòd aplikasyon nou 
detèmine dapre sou-divizyon (a) seksyon 10-04 chapit sa a; oswa 

(B) Fòme avèk oswa gen ladan omwen yon moun ki nan sitiyasyon sanzabri 
kwonik nan lari; 

(2) Revni ajiste fanmi an pa dwe depase 60 pousan revni medyan zòn nan; 

(3) Omwen yon moun nan fanmi an dwe ap resevwa avantaj asirans andikap nan 
sekirite sosyal avantaj pou lajan avanse oswa avantaj asirans pou sivivan anba Tit II 

Lwa federal sou Sekirite Sosyal, oswa revni sekirite siplemantè anba Tit XVI Lwa federal 
sou Sekirite Sosyal; epi 

(4) Omwen yon moun nan fanmi an dwe se swa: 

(A) yon sitwayen ameriken; oswa  

(B) yon moun ki pa sitwayen ameriken men ki gen yon sitiyasyon imigrasyon 
admisib anba Seksyon 1436a ak Tit 42 Kòd Etazini. 

(b) N ap detèmine si fanmi yo kalifye dapre yon metòd aplikasyon.  Kantite fanmi kalifye nou 
kapab apwouve pou patisipe nan HRA HOME TBRA ap limite dapre kantite lajan finansman  
ki disponib.   

§ 10-04 Metòd Aplikasyon, Tiraj-Osò ak Lisdatant. 

(a) Dapre jijman HRA, lè gen finansman ki disponib pou bay HRA HOME TBRA pou fanmi 
ki aplike yo, HRA ap detèmine yon peryòd aplikasyon omwen 30 jou, epi pandan peryòd sa a 
fanmi yo ka soumèt aplikasyon yo. HRA ap pibliye avi peryòd aplikasyon an, tankou sou sitwèb 
HRA. Fanmi yo dwe soumèt aplikasyon yo sou yon fòm epi nan yon fòma HRA detèmine. Yon 
fanmi ka soumèt yon aplikasyon sèlman pou chak peryòd aplikasyon. 

(b) Apre peryòd aplikasyon an fèmen, HRA ap afekte yon nimewo owaza pou tout 
aplikasyon nou resevwa yo pandan peryòd aplikasyon an. HRA ap revize tout aplikasyon yo 
pou nou kapab afekte yon nimewo pou yo.    

(c) HRA ap bay avi pou yon fanmi ki aplike si HRA detèmine yon aplikasyon pa konplè, epi 
fanmi sa a ap gen dis (10) jou apati dat nou voye avi a ba yo a pou fin ranpli aplikasyon an.  
HRA ka bay yon lòt pwolongasyon tan pou fanmi an fin ranpli aplikasyon an pou rezon valab.  Si 
fanmi an pa fin ranpli aplikasyon an nan dis (10) jou oswa nan nenpòt peryòd pwolongasyon ki 
anvigè sa ap lakòz nou bay refi pou aplikasyon fanmi an pou HRA HOME TBRA.  

(d) N ap bay koupon yo nan lòd nou te bay nimewo pou fanmi ki aplike yo epi ki satisfè 
kondisyon ki endike nan sou-divizyon (a) seksyon 10-03 chapit sa a jouk lè pa gen koupon ki 
disponib ankò. Si HRA detèmine yon fanmi ki aplike pa kalifye pou HRA HOME TBRA, HRA ap 
fè fanmi an konnen nou te bay refi pou aplikasyon li epitou n ap fè fanmi an konnen rezon ki fè 
nou bay refi a.  N ap mete rès fanmi ki aplike yo epi ki satisfè kondisyon ki endike nan sou-
divizyon (a) seksyon 10-03 sou yon lisdatant nan lòd nou te bay yo nimewo a epitou n ap ekri yo 
pou fè yo konnen plasman yo sou lisdatant lan. Lè nou mete yon fanmi sou lisdatant lan, fanmi 
an ap kenbe plas li sou lisdatant ladan sof si nou chwazi oswa retire fanmi an sou lisdatant lan 
dapre sou-divizyon (c) seksyon sa a. 

(e) Lè nou chwazi oswa retire fanmi yo sou lisdatant lan. 

(1) Si gen finansman ak koupon HRA HOME TBRA ki disponib, n ap chwazi fanmi 
yo pou yo patisipe nan HRA HOME TBRA sou lisdatant lan nan lòd nou te bay yo yon 

nimewo, depi fanmi yo kontinye satisfè kondisyon ki endike nan sou-divizyon (a) 
seksyon 10-03 chapit sa a. 

(2) Si yon fanmi pa kapab detèmine si yo kontinye satisfè kondisyon ki endike nan 
sou-divizyon (a) seksyon 10-03 chapit sa a n ap retire fanmi an sou lisdatant lan epi n ap 
fè fanmi an konnen nou bay refi pou aplikasyon li. 

(3) HRA ka mande yon fanmi ki aplike epi ki sou lisdatant lan pou yo bay lòd 
dokiman konsènan revni fanmi ak kantite moun ki nan fanmi an epitou HRA ka mande 
pou fanmi detèmine si fanmi an kontinye satisfè kondisyon ki endike nan sou-divizyon 
(a) seksyon 10-03 chapit sa a.  Si yon fanmi ki aplike pa bay yon repons alè oswa 
apwopriye pou yon demann konsa n ap retire fanmi an sou lisdatant lan epitou n ap fè 
fanmi an konnen nou bay refi pou aplikasyon li. 

(4) Sizoka HRA pa gen ase finansman pou chwazi fanmi ki nan plas anlè sou 
lisdatant pou patisipasyon nan HRA HOME TBRA akòz gwosè apatman fanmi an, HRA 
pa dwe chwazi yon fanmi ki gen yon dimansyon apatman ki pi piti, men nou dwe chwazi 
fanmi ki nan plas anlè lisdatant lan lè gen ase finansman ki disponib. 

§ 10-05 Koupon. 

(a) Yon fanmi dwe resevwa yon koupon sèlman apre fanmi an patisipe nan yon sesyon 
enfòmasyon HRA bay.  Chèf fanmi an kòm moun nou chwazi sou aplikasyon an dwe siyen 
koupon an.  Si fanmi an pa patisipe nan sesyon enfòmasyon epi si fanmi an pa siyen koupon an 
sa ap lakòz nou bay refi pou aplikasyon fanmi an pou HRA HOME TBRA. 

(b) Premye kantite tan yon koupon ap dire ap 120 jou almannak. 

(c) HRA ka pwolonje premye kantite tan yon koupon ap dire pou sikonstans espesyal ki 
endike nan dokiman, tankou si pwolongasyon kantite tan an nesesè kòm yon aranjman rezonab 
akòz andikap. 

(d) Si ou yon fanmi soumèt yon demann pou apwobasyon apatman dapre sou-divizyon (b) 
seksyon 10-06 chapit sa a, kantite tan koupon an ap dire p ap chanje jouk lè HRA apwouve 
oswa refize demann lan. 

(e) Peman èd HRA HOME TBRA pou lwaye dwe disponib sèlman si yon fanmi resevwa 
apwobasyon pou yon apatman dapre sou-divizyon (b) seksyon 10-06 chapit sa a anvan 
ekspirasyon kantite tan koupon an dwe dire.  Yon fanmi ki pa jwenn apwobasyon pou yon 
apatman anvan ekspirasyon kantite tan koupon an dwe dire ka soumèt yon nouvo aplikasyon 
pou yo patisipe nan HRA HOME TBRA si HRA re-louvri peryòd aplikasyon an dapre sou-
divizyon (a) seksyon 10-04 chapit sa a. 

(f) Peman èd HRA HOME TBRA pou lwaye dwe disponib sèlman si yon fanmi konfòme yo 
avèk obligasyon pwogram nan jan sa endike nan koupon an. 

§ 10-06 Fason pou Lwe yon Apatman. 

(a) Nou dwe bay èd HRA HOME TBRA pou lwaye sèlman pou apatman HRA apwouve yo.  
Yon fanmi dwe soumèt yon demann pou apwobasyon apatman an sou yon fòm ak nan yon fòm 
HRA detèmine anvan ekspirasyon koupon an.  Yon fanmi pa ka soumèt plis pase yon demann 
pou apwobasyon apatman an alafwa. 

(b) Demann pou Apwobasyon Apatman.   

HRA ap apwouve yon demann pou apwobasyon apatman si fanmi an satisfè tout kondisyon  
sa yo: 

(1) Yo te enspekte apatman an epi apatman an konfòm avèk HQS; 

(2) Kontra lwaye a satisfè kondisyon ki nan Seksyon 92.253(a)-(b) Tit 24 Kòd 
Règleman Federal yo; 

(3) Pri lwaye a rezonab dapre prensip ki endike nan Seksyon 982.507 Tit 24 Kòd 
Règleman Federal yo epi, pou premye ane fanmi an pase nan apatman an, pri lwaye  a 
ap dwe depase kantite lajan estanda pri lwaye ki anvigè yo detèmine dapre sou-divizyon 
(b) seksyon 10-08 chapit sa a; 

(4) Adrès apatman an nan limit Vil New York; epi 

(5) Apatman an pral sèl adrès kay kote fanmi an abite. 

(c) Siyati Kontra Lwaye a ak Kontra pou Èd pou Lwaye a. 

(1) Lè nou apwouve yon apatman dapre sou-divizyon (b) seksyon sa a, de (2) kontra 
fèt pou egzekite anvan nou ka bay peman èd HRA HOME TBRA pou lwaye a: 

(A) Yon kontra lwaye ki apwouve ant mèt kay la ak fanmi an; epi 

(B) Yon Kontra Èd pou Lwaye ant HRA ak mèt kay la. 

(2) Ou dwe egzekite Kontra lwaye a ak Kontra pou Èd pou Lwaye a nan yon dat, lè 
ak kote HRA detèmine.  
 
(3) Nou dwe fè peman èd HRA HOME TBRA pou lwaye a ba mèt kay la dapre 
kondisyon Kontra pou Èd pou Lwaye a epi nou ka fè peman yo sèlman ba mèt kay la 
pandan dire kontra lwaye a epitou pandan fanmi an ap viv nan apatman ki sibvansyone 
a. 

(4) Kantite tan Kontra Èd pou Lwaye a ap dire dwe fini nan dat ekspirasyon kontra 
lwaye a epitou li pa ka depase 24 mwa, men ou ka renouvle li, si gen finansman ki 
disponib.   

(5) Peman èd HRA HOME TBRA pou lwaye ba mèt kay la ap sispann lèt mèt kay 
rezilye kontra lwaye a.  Men, si mèt la kòmanse pwosesis pou degèpi fanmi an men 
fanmi an kontinye ap viv nan apatman ki sibvansyone a, HRA dwe kontinye fè peman èd 
pou lwaye a ba bèt kay la dapre Akò Èd pou Lwaye oswa jouk lè mèt kay la resevwa yon 
jijman tribinal oswa lòt pwosesis k ap pèmèt mèt kay la degè pi fanmi an.  HRA ka 
kontinye fè peman sa yo jouk lè fanmi an kite apatman an oswa jouk lè mèt kay la 
degèpi fanmi an nan apatman ki sibvansyone a men pa anvan fen dire Kontra pou Èd 
pou Lwaye a.  

(6) Yon mèt kay pa ka rezilye kontra lwaye a oswa li pa ka refize renouvle kontra 
lwaye yon fanmi k ap patisipe nan HRA HOME TBRA, sof dapre Seksyon 92.253(c) Tit 
24 Kòd Règleman Federal yo. 

(d) Kondisyon sou-divizyon (b) seksyon sa a dwe aplike pou renouvèlman kontra lwaye yo. 

§ 10-07 Re-Konfimasyon Anyèl ak Pwovizwa ak Obligasyon Patisipan yo Genyen nan 
Pwogram nan san Rete 

(a) Re-Konfimasyon Anyèl 

(1) Si gen finansman ki disponib, HRA dwe re-konfime yon fanmi pou fanmi an 
kontinye patisipe nan HOME TBRA si:  

(A) revni ajiste fanmi an pa depase 80 pousan revni medyan zòn nan; 

(B) omwen yon manm fanmi an se yon sitwayen ameriken oswa yon moun ki 
pa sitwayen ameriken men ki kalifye, jan sa endike nan paragraf (4) sou-divizyon 
(a) seksyon 10-03 chapit sa a; epi 

(C) fanmi an kontinye ap viv nan apatman ki sibvansyone a. 

(2) HRA ap detèmine si yon fanmi kalifye pou re-konfimasyon an nan fen chak ane 
patisipasyon fanmi an nan HRA HOME TBRA.  Anvan re-konfimasyon anyèl la, HRA ap 
re-kalkile kotizasyon total fanmi an chak mwa ak kantite lajan èd HRA HOME TBRA pou 
lwaye dapre seksyon 10-08 chapit sa a.  Sof jan sa endike nan sou-divizyon (c) seksyon 
sa a oswa seksyon 10-10 chapit sa a, kotizasyon total fanmi an ak kantite lajan èd HRA 
HOME TBRA pou lwaye a pa mwa p ap chanje pandan peryòd re-konfimasyon nan fen 
ane a, kèlkeswa chanjman ki genyen nan kantite moun ki nan fanmi an oswa nan revni 
fanmi an. 

(3) Yon fanmi ap kalifye pou re-konfimasyon selon si fanmi an te kolabore alè avèk 
nenpòt demann HRA te fè pou enfòmasyon ak dokiman fanmi an. 

(b) Chanjman nan Kantite Moun ki nan Fanmi an Anvan Re-Konfimasyon Anyèl la. 

(1) Patisipan yo ki nan pwogram nan dwe rapòte ba HRA nenpòt chanjman nan kantite 
moun ki nan fanmi yo nan trant (30) jou apre chanjman yo fèt. 

(2)  Lè HRA vin konnen chanjman ki nan kantite moun ki nan fanmi an anvan re-
konfimasyon anyèl la, HRA dwe fè yon re-konfimasyon pwovizwa pou detèmine si fanmi 
an toujou kalifye epitou si chanjman nan kantite moun ki nan fanmi an lakòz oswa pral 
lakòz apatman an pa konfòm avèk HQS. Si sa lakòz oswa pral lakòz apatman an pa 
konfòm avèk HQS, fanmi an dwe responsab pou rezoud oswa evite vyolasyon an, 
tankou demann apwobasyon davans dapre paragraf (1) sou-divizyon (a) seksyon 10-10 
chapit sa a pou fanmi an ale nan yon nouvo apatman.  Si chanjman nan kantite moun ki 
nan fanmi an afekte kantite moun ki nan fanmi an, nou p ap afekte yon nouvo gwosè 
apatman dapre sou-divizyon (a) seksyon 10-08 chapit sa a jouk nan pwochen re-
konfimasyon fanmi an epitou kantite lajan estanda pri lwaye fanmi an p ap chanje jouk 
nan re-konfimasyon sa a.  Si chanjman nan kantite moun ki nan fanmi an lakòz yon 
chanjman nan revni fanmi an, dispozisyon ki nan sou-divizyon (c) seksyon sa a  
dwe aplike. 

(c) Chanjman nan Revni Anvan Re-Konfimasyon Anyèl la. 

(1) Patisipan yo ki nan pwogram nan ka rapòte chanjman nan revni fanmi yo ba HRA 
nenpòt lè anvan re-konfimasyon anyèl la. 

(2) Lè HRA vin konnen gen yon ogmantasyon nan revni fanmi an anvan re-konfimasyon 
anyèl la, HRA ka fè yon re-konfimasyon pwovizwa pou detèmine si fanmi an toujou 
kalifye.  Sizoka gen yon re-konfimasyon pwovizwa dapre sou-divizyon sa a, HRA ka re-
kalkile kotizasyon total fanmi an pa mwa ak kantite lajan èd HRA HOME TBRA pou 
lwaye dapre seksyon 10-08 chapit sa a. 

(3) Lè HRA vin konnen gen yon diminisyon nan revni fanmi an anvan re-konfimasyon 
anyèl la, HRA dwe fè yon re-konfimasyon pwovizwa epi yo dwe re-kalkile kotizasyon 
total fanmi an pa mwa ak kantite lajan èd HRA HOME TBRA pou lwaye dapre seksyon 
10-08 chapit sa a. 

  
(d)  N ap detèmine patisipasyon yon fanmi nan HRA HOME TBRA pandan dire Kontra Èd pou 
Lwaye a si: 

(1) HRA detèmine yon manm fanmi an fè espre pou kite yon lòt moun abite nan 
apatman ki sibvansyone a sou yon baz pèmanan malgre moun sa a pa kalifye pou HRA 
HOME TBRA akòz sitiyasyon imigrasyon li dapre Pati 5 Tit 24 Kòd Règleman Federal yo 
ak Seksyon 1436a Tit 42 Kòd Etazini.  Nan yon ka konsa, fanmi an ap jwenn 
entèdiksyon pou yo soumèt yon nouvo aplikasyon pou HRA HOME TBRA pou pa 
mwens pase 24 mwa. Dispozisyon sa a pa aplike pou yon fanmi si nou te konsidere 
diskalifikasyon moun ki pa kalifye a lè nou t ap kalkile kantite lajan èd pwopòsyonèl HRA 
HOME TBRA pou lwaye dapre sou-divizyon (e) seksyon 10-08 chapit sa a. 

(2) Fanmi an absan nan apatman ki sibvansyone a pou yon peryòd ki depase yon 
total 180 jou nan yon peryòd 12 mwa nan nenpòt sikonstans epi pou nenpòt rezon. 

(3)  Fanmi an absan nan apatman sibvansyone a pou 90 jou youn-apre lòt sof si fanmi 
an detèmine: 

(A) Absans yo nan apatman an se te akòz sikonstans espesyal ki te depase 
kontwòl fanmi an, tankou youn nan manm fanmi an te entène nan lopital;  

(B) Fanmi an gen entansyon pou retounen nan apatman ki sibvansyone a 
nan 180 jou apre yo te kite apatman an; epi 

(C) Fanmi an pa rete nan yon lòt kalite adrès. 

(4)  Fanmi an pa bay aksè nan apatman ki sibvansyone a pou yon enspeksyon HQS 
dapre seksyon 10-09 chapit sa a.  

(5) Fanmi an responsab pou lè apatman an pa konfòm avèk HQS dapre kondisyon 
pèfòmans yo ak kritè admisibilite ki endike nan Seksyon 982.401 Tit 24 Kòd Règleman 
Federal yo epitou fanmi an pa rezoud vyolasyon règleman HQS nan peryòd HRA endike 
a.   Lè apatman an pa konfòm avèk HQS sa ka lakòz aksyon oswa okenn aksyon k ap 
gen ladan men pa sèlman, si fanmi an pa peye pou okenn sèvis piblik fanmi an 
responsab pou peye yo, oswa si fanmi an, anplis degradasyon nòmal la, fè domaj 
nenpòt manm oswa envite fanmi an lakòz nan apatman an oswa nan lokal la. 

(6) Fanmi an pa konfòme yo avèk obligasyon pwogram nan. 

(7)  Kantite lajan èd pou lwaye nou kalkile dapre sou-divizyon (c) seksyon 10-08 chapit 
sa a se te zewo pou sis (6) mwa. 

§ 10-08 Kalkil Kantite Lajan Èd HOME TBRA pou Lwaye ak Kotizasyon Fanmi an nan Pri 
Lwaye a. 

(a) Gwosè Apatman. 

(1) N ap afekte yon apatman gwosè estanda ki koresponn avèk kantite chanm ki 
nesesè pou kantite moun ki nan fanmi an, jan sa endike nan tablo ki anba la a.   HRA 
dwe afekte gwosè apatman an nan moman n ap bay koupon an epitou nou dwe mete li 
sou koupon nou bay pou fanmi an. 

 

Kantite Moun ki 
nan Fanmi an Gwosè Apatman 

1 SRO/Estidyo 

2 1 

3 oswa 4 2 

5 oswa 6 3 

7 oswa 8 4 

9 oswa 10 5 

11 oswa 12 6 

13 oswa 14 7 

 

(2) Pou objektif pou nou detèmine gwosè apatman an: 
 

(A) Fanmi an gen ladan tout moun ki gen entansyon pou yo abite nan apatman 
sibvansyon a; 

(B) Nan ka gen gwosès ki endike nan dokiman pou yon manm fanmi an, n ap 
konte tibebe ki poko fèt la kòm yon manm fanmi an; 

(C) Si gen yon moun ki pou bay èd nan kay la epi ki gen apwobasyon HRA pou 
viv nan apatman sibvansyone a pou pran swen yon manm fanmi an ki 
andikape oswa ki gen laj 62 zan oswa plis, n ap konte moun sa a kòm yon 
manm fanmi an; 

(D) Si yon timoun ap viv nan apatman sibvansyone a avèk paran li pandan 
omwen 183 jou ane a dapre yon akò oswa yon lòd pou gadyenaj komen, n ap 
konte timoun sa a kòm yon manm fanmi, depi paran an se yon manm fanmi; 

(E) Si gen yon timoun adoptif yo mete nan apatman sibvansyone epi l ap viv 
ladan pou plis pase 183 jou ane a n ap konte li kòm yon manm fanmi an; epi 

(F) Sof jan sa endike nan paragraf sa a, si yon moun absan nan apatman 
sibvansyone a pou plis pase 90 jou nou p ap konte moun sa a kòm yon 
manm fanmi an sof si moun nan absan paske li entène nan lopital, akòz 
deplwaman fòs lame, oswa lòt rezon valab jan HRA detèmine sa a sou baz 
chak ka, epitou jan nou espere yon fason rezonab pou moun nan retounen 

nan 180 jou.  Si yon manm fanmi deyò nan lekòl men li gen entansyon viv 
avèk fanmi an nan apatman sibvansyone a pandan vakans lekòl n ap 
konsidere moun sa a kòm yon manm fanmi an. 

(3) Si yon fanmi gen ladan yon manm fanmi ki gen andikap, HRA ka afekte yon 
apatman ki pi gwo pou fanmi an kòm yon aranjman ki rezonab pou manm fanmi an. 

(4) Fanmi an ka fè yon kontra lwaye pou yon apatman akseptab ki gen mwens 
chanm pase gwosè apatman nou afekte pou fanmi an depi apatman an satisfè 
kondisyon espas HQS ki anvigè yo.    

(5) Fanmi an ka fè yon kontra lwaye ki akseptab pou yon apatman akseptab ki gen 
plis chanm pase gwosè apatman nou afekte pou fanmi an.   

(b) Kantite Lajan Pri Lwaye Estanda ak Barèm nan. 

(1) Kantite lajan pri lwaye estanda HRA HOME TBRA dwe baze sou gwosè apatman 
an.   HRA dwe fikse kantite lajan estanda pri lwaye HRA HOME TBRA pou chak gwosè 
apatman nan yon kantite lajan ki ant 95 ak 110 pousan pri lwaye mache jis ki anvigè nan 
Vil New York pou gwosè apatman an jan HUD pibliye sa chak ane dapre Pati 888 Tit 24 
Kòd Règleman Federal yo.  HRA dwe pibliye dènye kantite lajan estanda pri lwaye HRA 
HOME TBRA sou sitwèb HRA.   

(2) Kantite lajan estanda pri lwaye yon fanmi dwe se kantite lajan estanda pri lwaye 
HRA HOME TBRA detèmine dapre paragraf (1) sou-divizyon sa a pou gwosè apatman 
nou afekte pou fanmi an. 

(3) Pou premye fwa fanmi an vin abite nan yon apatman ki sibvansyone, revni fanmi 
anvan dediksyon, ansanm ak pri pou chofaj ak dlo cho, pa dwe depase kantite lajan 
estanda pri lwaye a.  Apre premye ane fanmi an pase nan apatman an, pri lwaye fanmi 
an ka depase kantite lajan estanda pri lwaye fanmi an toutotan pri lwaye a rezonab 
dapre estanda ki endike nan Seksyon 982.507 Tit 24 Kòd Règleman Federal yo. 

(c) Kantite lajan pri lwaye HRA HOME TBRA peye sou son yon fanmi dwe egal a revni 
fanmi an anvan dediksyon mwens kotizasyon total fanmi an ki kalkile dapre sou-divizyon (d) 
seksyon sa a.   

(d)    Kotizasyon nan Revni ak Kotizasyon Fanmi an nan Peman Lwaye a  

(1) Kotizasyon total fanmi an pa mwa nan pri lwaye a dwe egal a total sa ki endike 
anba la yo: 

(A) Pi gwo kantite lajan sa yo, ki awondi ak kantite lajan ki pi pre a: 

(i) Revni ajiste fanmi an miltipliye pa 30 pousan epi divize pa 12; 
 

(ii) Revni anyèl fanmi an miltipliye pa 10 pousan epi divize pa 12; 
 

(iii) Kantite lajan alokasyon èd piblik fanmi an pou abri jan sa kalkile ak 
resevwa dapre Seksyon 352.3 Tit 18 Kòd, Règ ak Règleman New 
York; oswa 

(iv) Senkant dola, ki ka redui dapre difikilte finansye selon jijman HRA; 

 
(B) Kantite lajan, si genyen, kote pri lwaye a depase kantite lajan estanda pri 

lwaye ki anvigè a nou detèmine dapre sou-divizyon (b) seksyon 10-08 chapit 
sa a, apre premye ane fanmi an pase nan apatman ki sibvansyon a; epi 

(C) Kantite lajan, si genyen, kote nou te kantite lajan pri lwaye HRA HOME TBRA 
dapre sou-divizyon (e) seksyon sa a.   

(e) Si yon fanmi gen ladan yon moun ki pa kalifye pou HRA HOME TBRA akòz sitiyasyon 
imigrasyon li dapre Seksyon 1436a Tit 42 Kòd Etazini, kantite lajan èd HRA HOME TBRA 
pou lwaye ap pwopòsyonèl lè nou miltipliye kantite lajan èd HRA HOME TBRA pou lwaye 
jan nou kalkile li nan sou-divizyon (c) seksyon sa a pa yon fraksyon, denominatè fraksyon 
an se kantite total manm fanmi an epi nimeratè fraksyon an se kantite total manm fanmi an 
ki pa kalifye pou HRA HOME TBRA akòz sitiyasyon imigrasyon yo. 

(f) Chanjman nan Kantite Lajan Estanda Pri Lwaye HRA HOME TBRA pandan Dire Koupon an 
epi Anvan Egzekisyon Kontra Èd pou Lwaye a. 

Si kantite lajan estanda pri lwaye HRA HOME TBRA pou gwosè apatman nou afekte pou fanmi 
an ogmante oswa diminye pandan dire koupon an epi anvan egzekisyon Kontra Èd pou Lwaye 
a, nou dwe itilize nouvo kantite lajan estanda pri lwaye a pou kalkile kantite lajan èd HRA 
HOME TBRA pou lwaye a pou fanmi an. 

(g) Chanjman nan Kantite Lajan Estanda Pri Lwaye HRA HOME TBRA pandan Dire Kontra Èd 
pou Lwaye a.   

(1) Si kantite lajan estanda pri lwaye HRA HOME TBRA pou gwosè apatman nou 
afekte pou fanmi an ogmante pandan dire Kontra Èd pou Lwaye a, nou dwe 
itilize kantite lajan ogmante pri lwaye pou kalkile kantite lajan èd HRA HOME 
TBRA pou lwaye pou fanmi an apati dat pwochen re-konfimasyon anyèl fanmi an 
kòmanse oswa apre dat kòmansman ogmantasyon nan kantite estanda pri  
lwaye a. 

(2) Yon diminisyon nan kantite lajan estanda pri lwaye HRA HOME TBRA p ap 
aplike pou yon fanmi pandan dire Kontra Èd pou Lwaye a, epitou kantite lajan 
estanda pri lwaye fanmi an ap rete san chanje pou nou kapab kalkile kantite lajan 
èd HRA HOME TBRA pou lwaye nan pwochen re-konfimasyon anyèl fanmi an. 

§ 10-09 Enspeksyon. 

(a) Yon apatman yon fanmi mande apwobasyon pou li dapre sou-divizyon (b) seksyon 10-
06 chapit sa a dwe pase yon enspeksyon HQS epi apatman an ap depannde enspeksyon yo 
dapre Seksyon 92.209 Tit 24 Kòd Règleman Federal, tankou, men pa sèlman enspeksyon 
siplemantè pou asire apatman an kontinye pase enspeksyon HQS dapre plent fanmi an, mèt 
kay la, moun endepandan ko konsène oswa piblik jeneral la.  Sof nan sitiyasyon ijan, HRA ap 
bay avi rezonab pou enspeksyon an ak yon opòtinite rezonab pou mèt kay la ak fanmi an pran 
yon lòt randevou pou enspeksyon an. 

(b) Mèt kay la dwe fè antretyen nan apatman sibvansyone a dapre HQS.  Si mèt kay la pa 
fè antretyen nan apatman sibvansyone a dapre HQS epi si li pa korije sa ki lakòz apatman an 
pa konfòm avèk HQS ki gen pou wè ak kondisyon pèfòmans ak kritè admisibilite ki endike nan 
Seksyon 982.401 Tit 24 Kòd Règleman Federal nan peryòd HRA endike a, HRA dwe swa bese 
peman èd HRA HOME TBRA pou lwaye a nan tout kantite lajan an jouk lè mèt kay la korije sa 
ki lakòz apatman an pa konfòm avèk HQS jan HRA detèmine sa, oswa rezilye Kontra Èd pou 
Lwaye a epi sispann peman èd HRA HOME TBRA pou lwaye a.  Dispozisyon sa a pa aplike si 
mèt kay la pa responsab pou sa ki lakòz apatman an pa konfòm avèk HQS.  Si HRA redui 
peman èd HRA HOME TBRA pou lwaye a pou apatman sibvansyone a oswa si HRA rezilye 
Kontra Èd pou Lwaye a dapre sou-divizyon sa a, HRA dwe kite fanmi an demenaje dapre 
seksyon 10-10 chapit sa a. 

(c) Si fanmi an responsab pou sa ki fè apatman an pa konfòm avèk HQS dapre kondisyon 
pèfòmans yo ak kritè admisibilite ki endike nan Seksyon 982.401 Tit 24 Kòd Règleman Federal 
yo epitou si fanmi an pa korije sa ki fè apatman an pa konfòm avèk règleman HQS nan peryòd 
HRA endike a, HRA dwe sispann patisipasyon fanmi an nan HRA HOME TBRA. 

§ 10-10 Demenajman yo.  

(a) Yon fanmi k ap patisipe nan HRA HOME TBRA pa ka ale nan yon nouvo apatman epi 
toujou kalifye pou HRA HOME TBRA, sof avèk apwobasyon HRA davans. HRA ka bay 
apwobasyon an ak yon nouvo koupon pou fanmi an sou baz ki endike anba la yo: 

(1) Fanmi an gen twòp moun nan apatman ki sibvansyone a; 

(2) HRA redui nan peman èd HRA HOME TBRA pou lwaye pou apatman ki 
sibvansyone a oswa HRA rezilye Kontra Èd pou Lwaye a dapre sou-divizyon (b) 
seksyon 10-09 chapit sa a; 

(3) Kontra lwaye pou apatman ki sibvansyone a rezilye dapre akò ant fanmi ak mèt 
kay la epitou mèt kay la siyen yon rezilyasyon kontra lwa ak Kontra Èd pou Lwaye a.  

(4) Mèt kay la jwenn yon jijman tribinal oswa lòt metòd pou pèmèt mèt kay la degèpi 
fanmi an; oswa 

(5) Nesesite pou demenajman an se yon rezilta dirèk enkyetid pou sante ak sekirite 
ki endike nan dokiman oswa lòt rezon valab, jan HRA detèmine sa a sou baz chak ka. 

(b) Yon fanmi dwe satisfè tout kondisyon seksyon 10-06 chapit sa a anvan fanmi an ka ale 
nan yon nouvo apatman sibvansyone. 

(c) Si HRA apwouve yon demenajman pou fanmi an ale nan yon nouvo apatman, HRA dwe 
re-afekte yon gwosè apatman pou fanmi an, re-detèmine kantite lajan estanda pri lwaye fanmi 
an, epitou re-kalkile kantite lajan èd HRA HOME TBRA pou lwaye ak kotizasyon total fanmi an 
pa mwa dapre seksyon 10-08 chapit sa a.   

(d) Lè fanmi an jwenn apwobasyon pou yo ale nan yon nouvo apatman, fanmi an dwe re-
konfime dapre sou-divizyon (a) seksyon 10-07 chapit sa a. Peryòd re-konfimasyon fanmi an 
dwe se menm avèk dire nouvo kontra lwaye a. 

(e) Si yon fanmi kite yon apatman sibvansyone, peman èd HRA HOME TBRA pou lwaye 
pou apatman sa a dwe sispann apati mwa apre mwa fanmi an kite apatman an.  Mèt kay la ka 
kenbe peman èd HRA HOME TBRA pou lwaye pou mwa lè fanmi an kite apatman an. 

§ 10-11 Separasyon Fanmi an. 

(a) Si yon fanmi ki aplike separe an de (2) oswa plis apatman fanmi kalifye ki aplike anvan 
egzekisyon yon Kontra Èd pou Lwaye, HRA ap deside sou yon baz chak ka pou ki apatman 
fanmi n ap konsidere fanmi ki aplike a epi apatman fanmi a ap kalifye pou resevwa èd HRA 
HOME TBRA pou lwaye a.  Si yon fanmi k ap resevwa èd HRA HOME TBRA pou lwaye separe, 
HRA ap deside sou yon baz chak ka ki apatman fanmi k ap kontinye resevwa èd la.  Sizoka yon 
fanmi separe, nan okenn sikonstans, pa plis pase yon apatman fanmi final dwe resevwa èd 
HRA HOME TBRA pou lwaye.  Lè n ap detèmine ki apatman fanmi final ki dwe toujou kalifye 
pou HRA HOME TBRA oswa pou patisipe nan pwogram nan, n ap konsidere faktè sa yo men 
pa sèlman: 

(1) ki manm fanmi nou te deziyen kòm chèf fanmi an sou aplikasyon an pou èd HRA 
HOME TBRA pou lwaye a; 

(2) ki apatman fanmi ki konsève nenpòt timoun, manm andikape, oswa manm ki gen 
plis pase laj 62 zan;  

(3) wòl vyolans nan kay nan separasyon fanmi an; 
(4) wòl aktivite kriminèl oswa anprizònman nan separasyon fanmi an; epi 
(5) rekòmandasyon ajans sèvis sosyal yo, tankou ajans sèvis leta ak lokal pou 

timoun, oswa pwofesyonèl kalifye. 

§ 10-12 Dwa pou Revizyon. 
 
Yon moun ki aplike oswa yon patisipan nan pwogram nan ka mande yon ajans pou gen yon 
konferans pou revizyon ak/oswa yon odyans administratif HRA dapre seksyon 10-13 chapit sa a 
pou li chèche revize detèminasyon ki endike anba la yo sèlman:  

(a)  Yon refi aplikasyon fanmi an pou HRA HOME TBRA; 

(b) Yon detèminasyon kalifikasyon fanmi an pou HRA HOME TBRA nan re-konfimasyon an; 

(c) Yon detèminasyon diskalifikasyon yon manm fanmi pou HRA HOME TBRA akòz 
sitiyasyon imigrasyon li; 

(d) Eliminasyon yon fanmi sou lisdatant lan; 

(e) Sispansyon yon fanmi nan HRA HOME TBRA dapre paragraf (1)-(6) sou-divizyon (b) 
seksyon 10-07 chapit sa a; 

(f) Afektasyon yon gwosè apatman fanmi ak kalkil yon kantite lajan èd HRA HOME TBRA 
pou lwaye fanmi an ak kotizasyon fanmi an pa mwa dapre seksyon 10-08 chapit sa a, depi yo 
pa dwe kapab revize detèminasyon kantite lajan estanda pri lwaye HRA HOME TBRA oswa 
chanjman ki fèt ladan yo; epi 

(g) Yon refi pou demann yon fanmi pou kite apatman an. 

§ 10-13 Rankont nan Ajans lan pou Revizyon ak Pwosesis Kontestasyon Administratif 
HRA. 
 
(a) Rankont pou Revizyon nan Ajans lan.  

(1) Si yon moun ki aplike oswa yon patisipan nan pwogram nan mande yon rankont 
avèk ajans lan pou revizyon, HRA dwe fè yon revizyon enfòmèl oswa yo dwe eseye 
rezoud pwoblèm ki endike yo.     

(2) Yon moun ki aplike oswa yon patisipan nan pwogram nan ka mande yon rankont 
avèk ajans lan pou revizyon san moun sa  a pa mande yon odyans administratif HRA 
tou. Si yon moun ki aplike oswa yon patisipan nan pwogram nan mande yon rankont pou 
revizyon avèk ajans lan sa p ap anpeche moun nan mande yon odyans administratif 
HRA annapre.   

(3) Ou dwe mande yon konferans ajans lan pou revizyon anvan katòz (14) jou apre 
detèminasyon oswa aksyon w ap konteste a. 

(b) Demann pou yon Odyans Administratif HRA.  

(1) Yon demann pou gen odyans administratif dwe fèt alekri. Ou dwe soumèt 
demann alekri sa a pa lapòs, nan mwayen elektwonik oswa nan faks, oswa nan lòt 
mwayen jan HRA ka endike nan yon avi kontestasyon.   

(2) Ou dwe fè yon demann pou gen yon odyans administratif anvan venteyen (21) 
jou apre detèminasyon oswa aksyon w ap konteste a oswa sèt (7) jou apre dat 
konferans ajans lan pou revizyon an. 

(c) Reprezantan Otorize. 

(1) Sof kote li pa posib pou egzekite yon otorizasyon alekri, si yon moun oswa yon 
òganizasyon ap chèche reprezante yon moun ki aplike oswa yon patisipan nan pwogram 
nan, moun sa a oswa òganizasyon sa a dwe gen otorizasyon alekri moun ki aplike a 
oswa patisipan nan pwogram nan pou reprezante li nan yon rankont pou revizyon avèk 
ajans lan oswa nan yon odyans administratif pou revize dosye li, depi yon avoka moun ki 
aplike a oswa k patisipe nan pwogram nan anboche a pa egzije otorizasyon alekri a.  N 
ap konsidere yon anplwaye avoka a kòm yon reprezantan otorize si anplwaye a 
prezante otorizasyon alekri avoka a bay li oswa si avoka a mande HRA otorizasyon 
anplwaye a pa telefòn. 

(2) Depi HRA resevwa avi ki endike yon moun oswa yon òganizasyon te jwenn 
otorizasyon pou reprezante yon moun ki aplike oswa yon patisipan nan pwogram nan 
pou rankont pou revizyon avèk ajans lan oswa pou odyans administratif lan, reprezantan 
sa a ap resevwa kopi tout lèt HRA voye ba moun ki aplike oswa patisipan nan pwogram 
nan ki gen pou wè ak konferans lan ak odyans lan. 

(d) Kontinyasyon Èd.  

(1) Si yon patisipan nan pwogram nan mande yon kontestasyon administrasyon yon 
detèminasyon HRA te fè ki endike peman HRA HOME TBRA pou lwaye dwe redui, dwe 
gen restriksyon sou li, dwe sispann oswa dwe fini, patisipan sa a nan pwogram nan dwe 
gen dwa pou kontinye resevwa peman HRA HOME TBRA pou lwaye nan kantite lajan 
peman HRA HOME TBRA pou lwaye ki anvigè nan moman detèminasyon an jouk lè yo 
pran yon desizyon sou odyans lan dapre sou-divizyon (k) seksyon sa a oswa jouk nan 
fen dire dènye Kontra Èd pou Lwaye a, kèlkeswa sa ki anvan an, depi: 

(A) Moun k ap patisipe nan pwogram nan mande kontestasyon administratif 
la nan dis (10) jou apre yo voye avi detèminasyon an ba li pa lapòs; epi 

(B) Kontestasyon an baze sou yon reklamasyon kalkil ki pa kòrèk oswa yon 
detèminasyon sou done ki pa kòrèk. 

(2) Pa gen dwa pou peman HRA HOME TBRA pou lwaye kontinye dapre sou-
divizyon sa a kote sèl pwoblèm sou kontestasyon an se yon pwoblèm règleman lokal, 
règleman Eta oswa règleman federal, oswa chanjman nan lwa lokal, lwa Eta oswa  
lwa federal. 

(3) Peman èd pou lwaye a p ap kontinye annatandan yo pran yon desizyon sou 
odyans lan lè: 

(A) Moun k ap patisipe nan pwogram nan abandone dwa li poukont li alekri 
pou kontinyasyon èd la; oswa 

(B) Moun k ap patisipe nan pwogram nan pa prezante nan odyans 
administratif la epi li pa gen yon bon rezon valab pou li pa t prezante. 

(4) Si yon moun k ap patisipe nan pwogram nan mande yon lòt kontestasyon dapre 
sou-divizyon (m) seksyon sa a, peman èd pou lwaye a ap kontinye san rete apre yo pran 
desizyon sou odyans lan jouk lè yo pran yon desizyon alekri dapre sou-divizyon (k) 
seksyon sa a. 

(e) Avi. 

HRA dwe bay moun ki aplike oswa k ap patisipe nan pwogram nan avi pou dat, lè ak kote 
odyans administratif la pral fèt nan mwens pase sèt (7) jou almannak anvan dat ki pwograme 
pou odyans administratif la, sof si pwoblèm ki kache anba demann pou gen yon odyans 
administratif te rezoud epi si moun ki aplike a oswa moun k ap patisipe nan pwogram nan anile 
demann li pou gen odyans lan. 

(f) Egzamen Dosye a. 

Moun ki aplike oswa moun k ap patisipe nan pwogram nan oswa reprezantan otorize li gen dwa 
pou egzamine sa ki nan dosye pwogram HRA HOME TBRA li ak tout dokiman ak dosye HRA 
gen entansyon itilize nan odyans administratif la.  Sou demann pa telefòn oswa alekri, HRA dwe 
bay moun ki aplike oswa moun k ap patisipe nan pwogram nan kopi tout dokiman, ak kopi 
nenpòt dokiman siplemantè HRA genyen epi moun ki aplike a oswa moun k ap patisipe a 
idantifye ak mande pou li prepare pou odyans administratif la.  HRA dwe bay dokiman sa yo 
gratis nan yon tan ki rezonab anvan odyans administratif la.  Si demann pou dokiman yo fèt nan 
mwens pase senk (5) jou ouvrab anvan odyans administratif la, HRA dwe bay moun ki aplike a 
oswa moun k ap patisipe nan pwogram nan kopi dokiman yo anvan lè odyans administratif la.   

(g) Ajounman. 

Ofisye odyans administratif la ka ranvwaye odyans administratif la pou rezon valab selon 
mosyon pa li oswa sou demann moun ki aplike a oswa moun k ap patisipe nan pwogram nan, 
oswa HRA. 

(h) Òganizasyon Odyans Administratif la.   

(1) Se yon ofisye odyans san patipri ki dwe fè odyans administratif la. Ofisye sa a 
dwe jwenn deziyasyon HRA ki dwe gen pouvwa pou administre deklarasyon sou sèman 
epi ki dwe bay asiyasyon pou prezante epitou ki pa dwe gen konesans pèsonèl davans 
sou enfòmasyon konsènan detèminasyon oswa aksyon moun nan konteste a. 

(2) Odyans administratif la dwe enfòmèl, tout prèv enpòtan ak prèv kle yo dwe 
admisib epi règ legal prèv yo pa dwe aplike.  Odyans administratif la dwe baze sèlman 
sou pwoblèm reyèl ak pwoblèm legal yo endike konsènan detèminasyon espesyal (yo) ki 
lakòz te gen yon demann pou gen yon odyans administratif. 

(3) Moun ki aplike a oswa moun k ap patisipe nan pwogram nan dwe gen yon dwa 
pou avoka oswa lòt reprezantan reprezante li, pou li bay temwayaj, pou vini avèk 
temwen pou bay temwayaj, pou bay prèv nan dokiman, pou bay prèv ki pa dakò avèk 
prèv HRA prezante yo, pou mande ofisye odyans lan pou bay asiyasyon pou prezante, 
epitou pou egzamine nenpòt dokiman HRA bay. 

(4) Yo dwe fè yon anrejistreman odyo, yon anrejistreman odyo-vizyèl oswa yon 
transkripsyon alekri odyans administratif la.     

(i) Abandon Demann pou Odyans Administratif.  

(1) HRA ap konsidere demann pou gen odyans administratif la abandone si ni moun 
ki aplike a oswa moun k ap patisipe nan pwogram nan ni reprezantan otorize li pa 
prezante nan odyans administratif la, sof si swa moun ki aplike a oswa moun k ap 
patisipe nan pwogram nan oswa reprezantan li:  

(A) te kontakte HRA anvan odyans administratif la pou mande pou re-
pwograme odyans administratif la; oswa 

(B) nan kenz (15) jou alamannak apre dat odyans administratif ki pwograme 
a, te kontakte HRA epi te bay yon rezon valab poutèt li pa t prezante nan odyans 
administratif nan dat ki pwograme a. 

(2) HRA ap re-mete dosye a sou lid si moun ki aplike a oswa moun k ap patisipe nan 
pwogram nan oswa reprezantan otorize li satisfè kondisyon paragraf (1) sou-divizyon  
sa a. 

(j) Dosye Odyans lan. 

Anrejistreman oswa transkripsyon alekri odyans lan, tout papye ak demann ki fèt anrapò avèk 
odyans lan, ak desizyon odyans lan ansanm reprezante dosye konplè ak inik odyans 
administratif la.   

(k) Desizyon Odyans lan. 

(1) Ofisye odyans lan dwe pran yon desizyon ki baze sèlman sou dosye odyans lan.  
Desizyon fèt pou alekri epi li dwe endike pwoblèm ki nan odyans administratif la, done 
enpòtan yo, ak lwa, règleman ki anvigè ak règleman ki apwouve, si genyen, kote 
desizyon an baze a.  Desizyon an dwe idantifye pwoblèm yo dwe detèmine yo, fè 
konstatasyon reyalite a, endike rezon pou detèminasyon yo, epi lè li apwopriye, mande 
HRA pou fè aksyon espesyal. 

(2) Y ap voye yon kopi desizyon an, ansanm avèk avi alekri a ba moun ki aplike a 
oswa moun k ap patisipe nan pwogram nan sou dwa li genyen pou konteste desizyon an 

ak pwosedi pou mande kontestasyon an, ba chak moun ki konsène epi ba reprezantan 
otorize yo, si yo genyen. 

(l) Efè Desizyon Odyans lan. 

(1) HRA pa gen obligasyon pou respekte desizyon yon odyans: 

(A) konsènan yon afè HRA pa gen obligasyon pou bay yon opòtinite pou yon 
odyans anba seksyon sa a, oswa ki depase otorite moun ki alatèt odyans 
lan anba seksyon sa a; oswa 

(B) ki depaman avèk règleman oswa kondisyon HUD, oswa ki depaman avèk 
lwa federal, lwa Eta a, oswa lwa lokal. 

(2) Si HRA detèmine li pa gen obligasyon pou respekte desizyon yon odyans, li dwe 
fè fanmi an konnen detèminasyon an san pèdi tan, ak rezon pou detèminasyon 
an. 

(m) Lòt Kontestasyon. 

(1) Yon kontestasyon kont yon desizyon yon ofisye odyans ka fèt alekri ba Manm 
Komisyon HRA oswa ba yon moun li deziyen dapre pwosedi ki dekri nan avi ki akonpaye 
desizyon odyans lan pa pita pase kenz (15) jou ouvrab apre HRA voye desizyon ofisye 
odyans lan.  Dosye devan Manm Komisyon an dwe gen ladan dosye odyans lan, 
desizyon ofisye odyans lan ak nenpòt deklarasyon sou sèman, prèv ki nan dokiman, 
oswa diskisyon alekri moun k ap viv nan abri a oswa moun ki aplike a oswa moun k ap 
patisipe nan pwogram nan ka vle soumèt.   

(2) Manm Komisyon an oswa yon moun li deziyen dwe bay yon desizyon alekri ki 
baze sou dosye odyans lan ak nenpòt lòt dokiman moun ki aplike a oswa moun k ap 
patisipe nan pwogram nan ak HRA te soumèt.   

(3) Y ap voye yon kopi desizyon an, ansanm avèk avi alekri a ba moun k ap viv nan 
abri a oswa moun ki aplike a oswa moun k ap patisipe nan pwogram nan sou dwa li 
genyen pou mande yon revizyon jidisyè, ba chak moun ki konsène epi ba reprezantan 
yo, si yo genyen. 

(4) Depi yo pibliye desizyon an, desizyon Manm Komisyon an oswa yon moun li 
deziyen pran dapre yon kontestasyon anba seksyon sa a se yon desizyon ki final epi li 
angaje HRA epi HRA dwe konfòme li avèk desizyon an. 

§ 10-14 Lòt Dispozisyon.  

(a) Moun ki aplike yo ak moun k ap patisipe nan pwogram nan dwe: 

(1) bay enfòmasyon ki egzat, konplè ak ajou sou revni fanmi yo ak sou kantite moun 
ki nan fanmi yo; epi 

(2) bay dokiman pou verifye enfòmasyon ki nesesè pou detèmine kalifikasyon fanmi 
an ak kantite lajan èd HRA HOME TBRA pou lwaye a.  

(b) Anvan egzekisyon yon kontra lwaye, fanmi ki aplike yo ki p ap resevwa Èd Piblik nan 
moman an dwe aplike pou nenpòt èd ki disponib anba Pati 352 Tit 18 Kòd Règ ak Règleman 
New York ki endike HRA detèmine fanmi an kalifye pou èd la. 
 
(c) Fanmi yo dwe rapòte yon absans fanmi a nan apatman sibvansyone a, yo dwe rapòte 
tou absans nenpòt moun ki manm fanmi an, ki prevwa k ap dire plis pase 90 jou epi, kote sa 
anvigè, fanmi yo dwe resevwa apwobasyon davans pou absans lan. 

(d) Yon envite pa dwe ap viv nan yon apatman sibvansyone pandan plis pase 90 jou nan 
yon ane sof si envite ajoute nan fanmi an kòm yon manm. Pou ajoute yon envite kòm yon 
manm fanmi, patisipan nan pwogram nan dwe fè HRA konnen chanjman nan kantite moun ki 
nan fanmi an, epitou HRA dwe fè yon re-konfimasyon pwovizwa dapre sou-divizyon (b) ak (c) 
aksyon 10-07 chapit sa a. Si yon fanmi pa chèche ajoute yon envite kòm yon manm fanmi an, 
HRA ka mande fanmi an pou yo bay verifikasyon ki endike envite a p ap viv nèt nan apatman ki 
sibvansyone a.  
 
(e) Yon fanmi ki aplike epi ki pa gen okenn dwa pou fè nou chwazi aplikasyon li pou 
revizyon, pou yo mete fanmi an sou lisdatant HRA HOME TBRA, nan nenpòt pozisyon patikilye 
sou lisdatant lan, oswa pou chwazi fanmi an pou patisipasyon nan HRA HOME TBRA.  Fraz 
anvan an pa ni afekte ni vyole nenpòt dwa, ki endepandan nan chapit sa a, pou fè yon aksyon 
nan lajistis pou konteste yon vyolasyon yon kondisyon konstitisyonèl oswa legal. 
 
(f) Moun ki aplike yo ak manm fanmi yo dwe divilge ak verifye nimewo sekirite sosyal yo 
dapre Seksyon 5.216 Tit 24 Kòd Règleman Federal, egzekite fòm konsantman yo dapre 
Seksyon 5.230 tit la, epitou yo dwe ranpli ak bay tout fòm ki obligatwa yo dapre lalwa.  

(g) Nou pa kapab melanje èd nou bay pou lwaye a anba Pwogram HRA HOME TBRA avèk 
okenn lòt sibvansyon lwaye ki pa yon alokasyon èd piblik nou bay pou abri dapre  
Seksyon 352.3 Tit 18 Kòd, Règ ak Règleman New York, sof avèk apwobasyon HRA davans 
sou yon baz chak ka apa. 

(h) Fanmi ki aplike yo responsab pou idantifye lojman posib.  Men, ekip abri a ka bay èd 
pou fanmi sa yo k ap chèche lojman yo. 

(i) Yon mèt kay ki siyen yon kontra lwaye avèk yon fanmi k ap patisipe nan HRA HOME 
TBRA gen entèdiksyon pou egzije, mande, oswa resevwa nenpòt kantite lajan anplis pri lwaye a 
ak frè yo jan sa endike nan kontra lwaye a kèlkeswa nenpòt chanjman nan kantite moun ki nan 
kay la, sof si yon mèt kay reklame frè òdinatè li mande nan lojman lokasyon an dapre  
Seksyon 92.214(b)(3) Tit 24 Kòd Règleman Federal yo ki depannde apwobasyon davans HRA.  
Sof jan sa prevwa nan fraz anvan an, yon mèt kay ki egzije, mande oswa resevwa nenpòt 
kantite lajan anplis sa ki endike nan kontra lwaye a ap tonbe anba entèdiksyon pou patisipe nan 
nenpòt pwogram èd HRA pou lwaye, epi li ka tonbe anba entèdiksyon tou pou patisipe nan lòt 
pwogram èd pou lwaye ki anba kontwòl Minisipalite Vil New York. Anvan HRA mete yon mèt 
kay sou yon lis diskalifikasyon, HRA ap bay preyavi pou mèt kay la ak yon posiblite pou mèt kay 
la konteste sa alekri. 

(j) Si fanmi k ap patisipe nan pwogram nan demenaje oswa anba degèpisman nan yon 
apatman sibvansyone, mèt kay la dwe retounen nenpòt peman anplis ba HRA, sof si gen 
endikasyon kontrè nan seksyon 10-10 chapit sa a. 

(k) Sizoka yon sèlman manm fanmi k ap patisipe nan HRA HOME TBRA ta mouri, nou pa 
kapab transfere èd HRA HOME TBRA epitou n ap sispann li. 

NEW YORK CITY LAW DEPARTMENT 
DIVISION OF LEGAL COUNSEL 

100 CHURCH STREET 
NEW YORK, NY 10007 

212-356-4028 
 

KONFIMASYON DAPRE 

KONSTITISYON VIL LA § 1043(d) 

 

TIT RÈG LA: Pwogram Èd Home pou Lwaye ki Baze sou Lokatè (Règ ki pa pou Ijans) 

NIMEWO REFERANS: 2015 RG 109 

AJANS KI PREPARE RÈG LA: Administrasyon Resous Imèn 

 

  Mwen konfime biwo sa a te revize règ ki pwopoze epi ki endike anwo a jan sa 
obligatwa dapre seksyon 1043(d) Konstitisyon Vil New York, epitou règ ki pwopoze epi ki 
endike anwo a: 
 

(i) prepare tankou pou reyalize objektif dispozisyon lwa ki bay otorizasyon 
an; 

(ii) pa nan konfli avèk lòt règ ki anvigè; 

(iii) nan limit ki posib ak apwopriye, prepare sèlman pou reyalize objektif li 
endike a; epi 

(iv) nan limit ki posib ak apwopriye, gen yon deklarasyon pou baz ak objektif 
ki bay yon eksplikasyon aklè sou règ la ak kondisyon règ la enpoze. 

 

/siyen/ STEVEN GOULDEN    Dat la:  27 Septanm 2015 

Konseye Jiridik Pwovizwa Sosyete a 

NEW YORK CITY MAYOR’S OFFICE OF OPERATIONS 

253 BROADWAY, 10th FLOOR 
NEW YORK, NY 10007 

212-788-1400 
  
 

KONFIMASYON / ANALIZ  
DAPRE SEKSYON 1043(d) MANMAN-LWA A 

 
 
TIT RÈG LA: Pwogram Èd Home pou Lwaye ki Baze sou Lokatè (Règ ki pa pou Ijans) 

NIMEWO REFERANS: HRA-15 

AJANS KI PREPARE RÈG LA: HRA 
 
 

Mwen konfime biwo sa a te analize règ ki pwopoze epi ki endike anwo a jan sa obligatwa 
dapre seksyon 1043(d) Konstitisyon Vil New York, epitou règ ki pwopoze epi ki endike anwo a: 

 
(i) Fasil pou konprann epi li ekri nan langaj òdinè pou  

kominote a oswa kèk kominote yo kontwole apa; 
 
(ii) Diminye nèt frè pou peye pou kominote oswa  

kèk kominote yo kontwole apa ki annamoni avèk reyalizasyon objektif règ la ki 
endike a; epi 

 
(iii)   Pa bay yon peryòd atant paske li pa detèmine yon vyolasyon, modifikasyon yon 

vyolasyon, oswa modifikasyon sanksyon ki asosye avèk yon vyolasyon. 
 
 
     /siyen/ Elvita Dominique                        28 Septanm 2015  
   Biwo Operasyon Majistra          Dat la 

